
Qonunlar inson uchun, insonning baxt-saodati uchun qabul qilinishi kerak. 

Qayerda adolan bo’lsa, shu joyda oilalar tinch va jamiyat farovon bo’ladi. Insonlar 

adolat bilan tarbiyalangan joyda qonunlarimiz ularni manfaatlarini himoya qiladi. 

Qonunlar ustuvor mamlakatda jinoyatchilik bo’lmaydi. Qonunlarni taraqqiyot 

uchun qabul qilinadi 

Kuchli davlatdan kuchki fuqarolik jamiyati qurish sari borayotgan 

mamlakatimizda adolat ustuvorligini ta’minlash borasida strategik hujjatlar qabul 

qilinmoqda. Xususan qabul qilingan “Xarakatlar strategiyasi”, “Taraqqiyot strategiyasi” 

kabi dasturlarimizda sud, huquq islohotlariga aloxida e’tibor qaratilgan. 

Mustaqillikka erishganimizdan keyin qabul qilingan jinoyat kodeksiga asosan 

jazolarni liberallashtirilishi xisobiga ko’p o’zgarishlar kiritildi. 

Bu borada ustoz olim, Rustamboyev ham o’z fikrini shunday bayon qilgan:-

“Davlatimiz tomonidan hozirgi kunda sud-huquq islohotlari olib borilayotgan bir 

vaqtda jinoyat qonunchiligi ham tobora takomillashib, rivojlanib bormoqa. Jumladan, 

sud-huquq tizimini liberallashtirilishi ”. 

Davlatchiligimiz taraqqiyoti ilk damlarida insonparvarlik tamoyiliga asoslanib 

huquq sohalari taraqqiy etdi. Mamlakatimizda keig qamrovli sud-huquq islohotlari 

amalga oshirildi va davom etmoqda. O'zbekiston Respublikasi Oliy Majlisi Qonunchilik 

palatasi va Senatining qo'shma majlisida birinchi Prezidentimiz davlatimizning ichki 

va tashqi siyosati, mamlakatimizda ijtimoiy-iqtisodiy, siyosiy, huquqiy sohalardagi 

islohotlarni chuqurlashtirish bo'yicha asosiy vazifalar to'g'risidagi maruzasida uzoq 

muddatga mo’ljallangan dasturilamal nazariy fikr va g’oyalarni bildirgan, jumladan, 

“Qonunlar so'zsiz bajarilgandagina biz huquqiy davlat qurishimiz mumkin,” -deb 

ta’kidlagan. 

Xususan, jinoyat qonunchiligi va uni qo’llashda adolatga tayanish zarur. 

Jinoyat kodeksining vazifalari shaxsni, uning huquq va erkinliklarini, jamiyat va 

davlat manfaatlarini, mulkni, tabiiy muhitni, tinchlikni, insoniyat xavfsizligini jinoiy 

tajovuzlardan qo'riqlash, shuningdek jinoyatlarning oldini olish, fuqarolarni 

respublika Konstitusiyasi va qonunlariga rioya qilish ruhida tarbiyalashdan iboratdir. 

Ana shu vazifalarni amalga oshirish uchun jinoyat kodeksi javobgarlikning 

asoslari va prinsiplarini, qanday ijtimoiy xavfli qilmishlar jinoyat ekanligini aniqlaydi, 

ijtimoiy xavfli qilmishlar sodir etgan shaxslarga nisbatan qo'llanilishi mumkin bo'lgan 

jazo va boshqa huquqiy ta’sir choralarini belgilaydi. 

Qilmishda jinoyat kodeksida nazarda tutilgan alomatlar rasmiy jihatdan mavjud 

bo‘lsa-da, lekin u ijtimoiy xavfli, g‘ayriqonuniy yoki aybli bo‘lmasa, qilmishning 

jinoiyligini istisno qiladigan holatlar deb topiladi, deb tushuncha berilgan. 

Quyidagi holatlar: 

- ya’ni kam ahamiyatli qilmishlar; 

-zaruriy mudofaa; 

-oxirgi zarurat; 

-ijtimoiy xavfli qilmish sodir etgan shaxsni ushlash chog‘ida zarar yetkazish; 

- buyruqni yoki boshqacha tarzdagi vazifani bajarish; 

-kasb yoki xo‘jalik faoliyati bilan bog‘liq bo‘lgan asosli tavakkalchilik; 

- jismoniy yoki ruhiy majburlash yoxud qo‘rqitish natijasida qilmish sodir etish 

jinoyatni istisno qiluvchi holatlar deb topiladi. 

Jamiyatning qaysidir g’arazli qatlami tomonidan qonunbuzish holatlari uchraydi. 

Bu qatlam qilmishni sodir etishdao’z manfaatlarini imondan yuqori qo’yadi. 

Lekin jamiyatning shunday qatlami bo’ladiki, sodir etgan qilmishi o’z erkidan 

tashqarida bo’ladi. 

Ko’rsatib o’tilgan qilmishlar shuning uchun ham jinoiyligi qonunda istisno etilgan. 

Qabul qilingan normalarimizning falsafiy jihatini belgilovchi omil shundaki, sodir 

etilgan qilmishda maqsad garazli manfaat bo’lmaydi. 

Huquqshunos olimlarimiz tomonidan bu xolatning ijtimoiy falsafiy jihatlari 

mohiyatan o’rganilgan. 

Olimlarimiz fikriga ko’ra, -“sudda ko'rilib, jinoiy javobgarlikka loyiq deb topilgan 

ishlar o'zining obъektiv va subъektiv belgilariga ko'ra jinoiy qilmishdan iborat bo'ladi. 

Ayrim xollarda bunday qilmishlar ijtimoiy xavfli bo'lmasdan, balki ijtimoiy foydali 

bo'lishi xam mumkin. Bunday harakatlar jinoyat huquqida qilmishning jinoiyligini 

istisno qiladigan holatlar deb ataladi ”. 

Jinoyat huquqida qilmishning jinoiyligini istisno qiluvchi shunday holatlar 

mavjudki, ular tashqi tomondan jinoyatga o'xshasada, biroq jinoiy javobgarlikka loyiq, 

jinoyat qonuni bilan qo'riqlanadigan munosabatlarga zarar etkazuvchi ijtimoiy xavfli 

qilmish, deb topilmaydi, aksincha ijtimoiy foydali hisoblanadi. Qilmishning jinoiyligini 

istisno qiluvchi holatlar deyilganida jinoyat belgilari mavjud bo'lsa xam, jinoyat deb 

hisoblanmaydigan xarakatlar tushuniladi. Bunday holatlarning Jinoyat kodeksidagi 

belgilanishi insonparvarlik va adolat tamoyillariga amal kilinganligidan darak beradi. 

Bunday holatlar ijtimoiy foydalilik hisoblanadi va ularning sodir etishiga qonunda yo'l 

qo'yilgan. Jinoyat kodeksida qilmishning jinoiyligini istisno kilidigan holatlarning 

belgilanishi: bir tomondan jinoiy repressiya choralarining kamayishiga olib kelsa, 

ikkinchi tomondan fuqarolarning huquqiy faolligini kuchaytiradi. 

